
Y BRIFWYLYNY
BRIFDDINAS!

Dyna deitl yr ymgyrch farchnata
newydd i ddenu sylw i'r ffaith fod
Eisteddfod Genedlaethol Urdd
Gobaith Cymru 2002 yn dod i
Gaerdydd a'r Fro. Ar 6l y siom o
orfod gohirio y llynedd oherwydd
clwyr traed ar genau, mae holl
weithwyr yr Urdd yn yr ardal yn
edrych ymlaen i groesawu gwyl
ieuenctid mwyaf Ewrop i Gaeau
Cooper y tu cefn i Gastell Caerdydd
rhwng 3 a 8 Mehefin eleni.

Drwy gydol misoedd Ebrill a Mai,
bydd deunyddiau lliwgar a deniadol,
yn daflenni, yn bosteri, hysbysebion
ar fysus a baneri yn cyhoeddi'n eglur
ledled Cymru fod yr Eisteddfod yn
dod i'r brifddinas - a bod croeso i
bawb, p'un a ydyn nhw'n siarad
Cymraeg ai peidio. Yn 0l Sian
Eirian, Cyfarwyddwr yr Eisteddfod
a'r Celfyddydau: "Dyma'r tro cyntaf
ers 17 mlynedd i Eisteddfod yr Urdd
ddod i Gaerdydd a'r Fro, ac rydyn ni
wrth ein boddau bod gennym leoliad
mor ganolog. Dylai'r achlysur fod yn
gyfle gwych i dynnu sylw llawer
iawn o bobl sy' erioed wedi clywed
am yr Urdd o'r blaen - yn bobl sy'n
byw yng Nghaerdydd ac yn
ymwelwyr o rannau eraill o Brydain
a thramor - at y ffaith fod prifwyl
ieuenctid Ewrop yn rhywbeth sy'n
digwydd yma yng Nghymru bob
blwyddyn."

l www.tafelai.net

‘Milwyr’ y Rascals yn eu Sioe yn Neuadd Dowlais

Beirdd Ifanc

Llongyfarchiadau i bawb a
gymerodd rhan yng nghystadleuaeth
Iolo Morganwg i feirdd ifanc yr
ardal. Diolch yn fawr i Rhys Dafis
am drefnu a beirniadu’r gwaith. Yr
unig siom oedd mai dim ond dwy
ysgol gyfun gymerodd ran.

Dwyn yr argyfwng
iaith i sylw'r
Cynulliad

Mewn cyflwyniad i un o
Bwyllgorau'r Cynulliad ar ddyfodol
yr iaith Gymraeg bu Cefin
Campbell, cadeirydd Mentrau laith
Cymru, yn pwysleisio yr angen am
newidiadau polisi sylfaenol mewn
rhai meysydd penodol a
buddsoddiad ariannol sylweddol
mewn cynlluniau i'w hadfer neu mi
fydd yr iaith Gymraeg yn peidio a
bod yn iaith hyfyw yn y rhan
helaethaf o't cymunedau hynny sydd
yn draddodiadol wedi ei chynnal fel
prif iaith y mwyafrif.

"Mae'r 20-30 mlynedd nesaf yn
mynd i fod yn rhai tyngedfennol i
ddyfodol y Gymraeg," meddai Cefin
Campbell, "mae angen it Cynulliad
weithio gyda chyrff sydd yn gyfrifol
am addysg, hyfforddiant a'r economi
ac asiantaethau sy'n hybu'r iaith
Gymraeg i sicrhau llwyddiant. Mae'r
sefyllfa sy'n wynebu'r iaith Gymraeg
yn ddifrifol, a'r unig beth a all
wneud gwahaniaeth gwirioneddol
yw buddsoddiad a chefnogaeth
sylweddol i sicthau bod yr iaith
Gymraeg yn cael ei hatfgyfnerthu
ym mhob cwr o Gymru."

IAITH
GWAITH

Gyda mwy a mwy o bwyslais yn
cael ei roi ar gynnig gwasanaeth o
safon i gwsmeriaid gan fusnesau o
bob math, mae busnesau a
chwmniau ym mhob rhan o Gymru
yn mynd ati i dynnu sylw at staff
sy'n siarad Cymraeg.

Mae ymchwil marchnad yn dangos
yn glir fod yn well gan y cyhoedd
ddefnyddio gwasanaethau Cymraeg
neu ddwyieithog, pan fo'r rheiny ar
gael, ac mae'r cynllun laith Gwaith
yn ffordd hwylus a chost-effeithiol o
ddangos fod staff yn gallu siarad
Cymraeg neu Saesneg.

Gellir archebu holl nwyddau Iaith
Gwaith yn rhad ac am ddim drwy
gysylltu & Bwrdd yr laith Gymraeg
ar 029 2087 8000 neu e-bost at
marchnata@bwrdd-yr-iaith.org.uk.

FFORWM CYMRAEG
RHONDDA CYNON TAF

Twf Addysg Gymraeg

Dewi Jones,
Cyfarwydwr Addysg
Dydd Mercher 6ed o

Fawrth am 2.00pm
YMCA Pontypridd

YSGOL GYFUN
LLANHARI

EISTEDDFOD YR YSGOL

Cychwynnwyd y cystadlu brwd yn
yr Eisteddfod ar ddydd Gwener 15ed
Chwefror gyda thri pharti bechgyn.
Canodd parti Baruch y gan YMCA a
dod yn drydydd, canodd parti Illtyd
y gan Pishyn a dod yn ail ond y
buddugwyr oedd bechgyn Catwg yn
canu “Sex Bomb” yn Gymraeg,
cawsom ganu a dawnsio ganddynt.

I ddilyn roedd yr unawdau
offerynnol a phob un yn safonol
iawn. laf Elin Phillips ar y ffliwt. 2il
Mair Roberts, ffliwt. 3ydd Nia Joelle
Weinzweig, telyn a 4ydd Carys
Rudall, ffliwt.

Cawsom dair can iaith dramor a
daeth partion Dyfan yn laf ac 2il ac
Illtyd yn 3ydd.

Yn y partion merched cawsom
Catwg yn canu Lleucu Llwyd yn
gyntaf, Baruch a’r Dref Wen yn ail
ac Illityd, Chwarae’n Troi’n Chwerw
yn drydydd.

Yn canu unawd can ysgafn fodern
daeth Gemma Silvester o Catwg yn
gyntaf yn canu Ysbryd y Nos a
Samantha Moore yn ail yn canu Dal
1 Gredu.

Cawsom nifer o sgetsus doniol
iawn ond Illtyd enillodd gyda’u
fersiwn hwy o’r “Weakest Link”.
Alex Vlahos o 9G oedd yr actor
gorau.

I orffen y bore cawsom 3 disgybl
yn cystadlu ar yr unawd offerynnol.
Cyntaf oedd Lowri Morgan ar y
piano, ail oedd Gareth Morgan,
piano a thrydydd Nathan Trevett,
gitar.

Ar 0l cinio cawsom wledd o
ddawnsio disgo a’r dyfarniad oedd
parti Emily — Dyfan yn gyntaf,
Hannah - Illtyd yn ail, parti Kirsty —
Ilityd yn drydydd a pharti Nicole —
Ilityd yn bedwerydd.

Wedi’r dawnsio cawsom
seremoni’r cadeirio. Darllenodd Mr
Griffiths feirniadacth Miss Rhian
Griffiths a’r canlyniad oedd
Trydydd - “Mechell” sef Ryan
Chappell bl13 o Catwg, yn ail
“Rhian” sef Elin Williams bl13 o
Baruch ond yn fuddugol “Egi” sef
Ifan Glyn bl13 o Dyfan. Yn
anffodus nid oedd y disgyblion yma
yn yr ysgol gan eu bod ar daith yn

Parti bechgyn Catwg yn Fuddugol

Can iaith dramor Illtyd yn drydydd

Prague ond fe gawson ddeuawd gan
Emily Evans a Kerry Ann
O’Connell yn canu, fel petai, i'r
bardd ac fe gawsom ffanffer gan
Daniel Taylor, Kariss Rees a Dewi
Bowen.

I orffen y prynhawn fe gawsom y
gystadleuaeth cor gyda phob llys yn
canu “Hawl i Fyw” gan Dafydd
Iwan. Yr enillwyr oedd llys Dyfan,
ail Catwg, trydydd Iltyd ac yn
bedwerydd Baruch.

Erbyn hyn gyda marciau am y
gwaith cartref roedd y llysoedd yn
agos iawn at ei gilydd ond yr
enillwyr oedd llys Catwg, wedyn
Dyfan, Ilityd yn drydydd a Baruch
yn bedwerydd.

Ein beirniaid am y dydd oedd Mr
Tristan Phillips a Mr Gareth Harris -
cerdd. Mrs Lowri Cynan — Sgets.
Miss Claire Roberts — dawnsio
Disgo.



Ysgol Garth Olwg

GWYL DEWI

Yn dilyn bwrlwm arferol ymarferion
cystadlaethau’r Urdd yr adeg yma
o’r flwyddyn, cynhelir yr Eisteddfod
ysgol ar Chwefror 28ain. Y beirniad
eleni fydd Mr Carey Williams
(Cerdd) a Mrs Loreen Williams
(Llafar). Dewisir cynrychiolwyr
Garth Olwg ar gyfer yr Eisteddfod
Gylch.

MAWRTH 1laf

Fel rhan o’n dathliadau Gwyl Dewi ,
cynhelir p’nawn o ‘Weithgareddau’r
Llysoedd’ ar Fawrth 1af, cyfle i bob
disgybl yn yr ysgol, gystadlu dros eu
Ilys.

YMWELWYR

Pleser mawr yn ddiweddar oedd
croesawu dau o athrawon Ysgol y
Garnedd, Bangor atom am y dydd.
Bu Carl Evans a Glenda Rigsby yn
trafod gyda athrawon y ddau gyfnod
allweddol — ac yn arbennig yr adran
Feithrin, ein dulliau ni yn ysgolion
Cymraeg y De Ddwyrain, o
gyflwyno iaith i blant sy’n helaeth o
gartrefi di-Gymraeg; ac yn cymharu
a’r sialens sy’n wynebu Ysgol y
Garnedd, ble mae tua pum deg y
cant o’r plant a dderbynnir i’r ysgol
yn dod o gartrefi ble siaredir
Cymraeg.

Pleser yn ddiweddar hefyd oedd
croesawu Jane Davidson, Gweinidog
Addysg a Dysgu Gydol Oes vy
Cynulliad atom. Treuliodd gyda’r
nos yn ymuno a’r Llywodraethwyr,
gweithlu’'r Ysgol a phwyllgor y
Gymdeithas Rhieni ac Athrawon, fel
cam tuag at gadarnhau gwerth ac
arwyddocidd “Buddsoddwyr mewn
Pobl” i’r ysgol.

CHWARAEON

Llongyfarchiadau i’r tim pél rhwyd
a thim pél droed y merched, sydd
wedi cystadlu’n frwdfrydig ac wedi
bod yn llwyddiannus yn ddiweddar.
Yn yr un modd, bechgyn y tim
rygbi, er nad mor llwyddiannus yn
ddiweddar, yr un mor frwdfrydig.

GARTH OLWG NEWYDD

Fe fydd y cyflwyniad terfynol o’r
cynlluniau ar gyfer y Garth Olwg
newydd a’r Rhydfelen newydd gan y
ddau gwmni adeiladu sydd ar y

LLANILLTUD FAERDREF
ac EFAIL ISAF

Dawnsio o Safon Uchel

'Llongyfarchiadau i Nikki Beacham,
Jessica Davies a Marissa Jones
(YGG Garth Olwg) ar eu
llwyddiant wrth sefyll arholiadau

thestr fer, yn ystod y drydedd
wythnos ym mis Mawrth; ac erbyn
canol Ebrill gobeithir gweld dewis
un o’r ddau gwmni, fydd, maes o
law, yn ymgymryd &’r gwaith o
adeiladu’r Feithrinfa,yY Garth Olwg
newydd, y Rhydfelen newydd a’r
Ganolfan Addysg Gydol Oes, ar
safle Garth Olwg.

Yng nghyd-destun y P.F.L
diddorol a chyffrous iawn fu'r
ymweliad cynrychiolaeth o Garth
Olwg yn ddiweddar i Ysgol
gymuned Doc Penfro, i weld un o’r
Cynlluniau PFI Cynradd cyntaf o’r
fath yng Nghymru.

dawns diweddar. Y dair ohonynt yn
ennill clod y beirniad ac yn cyrraedd
safon uchel wrth ddawnsio llinell a
disgo. I ddosbarthiadau yn Neuadd

Dowlais bob nos Wener mae'r
diolch!
Newyddiadurwr

Ar 0l gorffen ei radd ym Mhrifysgol
Caerdydd y llynedd (Hanes a
Gwleidyddiaeth) Illwyddodd Owen
Thomas, Nant Celyn, i basio cwrs
Newyddiaduraeth Trinity Mirror,
Newcastle (Awst i Rhagfyr 2001).
Dechreuodd yn ei swydd newydd ar
1 Ionawr 2002 yn gweithio fel
newyddiadurwr o dan hyfforddiant
gydat Uxbridge Gazette (Un o
bapurau Cwmni Trinity Mirror).

n| GRADD ALLANOL

Prifysgol Cymru

Cymru?

Ryngwladol?

e Ehangu gwybodaeth
® Ennill cymhwyster

manylion pellach.

o A hoffech roi sglein ar eich Cymraeg ysgrifenedig?
e Neu wybod mwy am fawrion byd llenyddol a hanesyddol

o Neu ddysgu'r sgiliau sylfaenol ym myd busnes?
e Neu feistroli'r Ffrangeg neu’r Wyddeleg neu'r Llydaweg?
e Neu bori ym meysydd Ffilm a Theledu neu Wleidyddiaeth

Dyma eich cyfle CHI i brofi addysg prifysgol drwy ddilyn
cyrsiau rhan-amser dan ofal rhai o ddarlithwyr mwyaf profiadol
Prifysgol Cymru, Aberystwyth.

AIDYMA'R CYFLE Y BUOCH YN DYHEU AMDANO?

Anfonwch NAWR am restr gyflawn o'r cyrsiau a gynigir, a

Mari Elin Jones
Cyfarwyddwr Academaidd y Radd Allanol
Adran y Gymraeg
Yr Hen Goleg, Stryd y Brenin,
Aberystwyth, Ceredigion, SY23 2AX
Ffon: 01970-622050 E-bost: mlj@aber.ac.uk

Hybu rhagoriaeth mewn dysgu ac ymchwil

e Gwneud ffrindiau newydd
o Gwireddu brenddwyd oes




YSGOL
CREIGIAU

Pé&l-droed.

Chwaraeodd plant Blwyddyn 5 a 6
bél-droed yn erbyn Bryn Hafod.
Roeddem yn Iwcus o gael tywydd
sych. Roedd y bechgyn wedi
mwynhau yn enwedig gan eu bod
wedi ennill 0 3 gbli 1.

Pél-rwyd.

Yr un diwrnod chwaraeodd merched
bél rwyd yn erbyn Bryn Hafod.
Enillodd y merched yn rhwydd a
chafon nhw hwyl wrth chwarae.

Rygbi.

Mae Mr Williams a Mr Wyatt wedi
dechrau dysgu sgiliau rygbi i blant
Blwyddyn 5 a 6 bob dydd Mawrth
am bedair wythnos. Mae pawb yn
cael hwyl yn chwarae rygbi ac mae
pawb yn dysgu rhywbeth newydd
bob wythnos.

X Ray.

Daeth cameriu it ysgol ot BBC i
ffilmio plant Blwyddyn 3 a 4 yn y
neuadd. Roeddent yn paratoi rhaglen
am y croesfannau diogel newydd
sydd gennym yn y pentref. Cafodd
ei darlledu ar y deunawfed o
Chwefror.

Cwis Llyfrau dan 12 a dan 10.
Aeth Sara Thomas, Aiisha Hocking,
Owain Griffiths ac Emyr Honeybun
i gynrychioli'r ysgol yng
nghystadleuaeth y Cwis Llyfrau dan
12.

Y tim dan 10 oed oedd Natalie
Rainford, Aled Rees, Catrin Herbert,
Megan Haf. Roedd y ddau dim yn
trafod mor dda nes sicrhau lle yn yr
ail rownd. Nawr mae'r plant angen
dewis un llyfr i drafod ac un arall i'w
gyflwyno.

Disgo.

Cafodd pawb hwyl nos Fercher yn y
Disgo Sant Ffolant. Diolch i
Gyfeillion yr Ysgol am ei threfnu .
Roedd pawb yn dawnsio i'r
gerddoriaeth drwy'r nos.

Llancaiach Fawr

Thema Dosbarth 4 y tymor hwn yw
y Stiwardiaid ac felly aethon nhw i
faenordy Llancaiach Fawr. Roedd
pawb yn cael hwyl yn gwisgo dillad

HYFFORDDIANT ARLOESOL MEWN
TECHNOLEG GWYBODAETH

Mae Menter laith a Choleg
Pontypridd, ar waith yn ardal
Rhondda Cynon Taf, yn falch i
gyhoeddi bod myfyrwyr wedi
cwblhau Cwrs Cyfrifiadurol
Cymraeg arloesol. Cyflwynwyd y
tystysgrifau gan y Parch Eric Jones,
Is-Gadeirydd Menter laith ar ddydd
lau, 7™ o Chwefror, 2002 yn
adeiladau MTTC -Nantgarw, Coleg
Pontypridd.

Dywedodd Adela Smith, Pennaeth
yr Adran Dechnoleg Gwybodaeth

y Stiwardiaid yn enwedig Aled
oherwydd ef oedd y model ar gyfer

arfwisgoedd y milwyr. Dysgodd
Dosbarth 4 sut i wneud canhwyllau a
llawer o wybodaeth fel bod merched
ddim yn cael mynd i'r ysgol! Llawer
o ddiolch i Mrs Hughes (Dosbarth 5)
am fynd &’r plant ar y trip.

yng Ngholeg Pontypridd, "Mae'r
cwrs wedi bod yn rhedeg am ddwy
flynedd ac mae'r myfyrwyr yn
mynychur Coleg un waith yr
wythnos am dair awr - cyfanswm o
90 awr y flwyddyn. Gan ddefnyddio
yr offer technoleg gwybodaeth
diweddaraf maent yn astudio tair
elfen - Prosesu Geiriau, Bas Data a
Thaenlenni.

Mae yna nifer amrywiol o bobl
wedi bod ac yn astudio gyda ni, gan
gynnwys athrawon o ysgolion cyfun
a chynradd y cylch, gweinyddwyr,
swyddogion banc, peiriannwyr a hyd
yn oed myfyrwraig o Batagonia!
Mae'r Coleg yn falch o lwyddiant y
myfyrwyr ac yn awyddus i
ddatblygu y ddarpariaeth
ddwyieithog o fewn yr Adran a'r
Coleg yn gyftredinol.

Dywedodd Eric Jones, Is-
Gadeirydd Menter laith, " Mae'r
cwrs yma yn enghraifft berffaith o
sut mae Menter laith yn gallu
gweithio mewn partneriacth gyda
chyrff sy'n darparu hyfforddiant.
Mae digon o alw am gyrsiau trwy
gyfrwng y Gymraeg ond weithiau
mae'n annodd cysylltu y galw gyda'r
darparwyr. Mae'r Pennaeth Adran,
Adela Smith, wedi bod yn gefnogol
iawn wrth i ni ddangos y farchnad
enfawr sydd ar gyfer cyrsiau trwy
gyfrwng y Gymraeg.

MATH NEWYDD O GYMORTH

Ydych chi yn credu fod gennych syniad busnes wnaiff weithio neu
yn breuddwydio am redeg eich busnes eich hun, ond heb wneud

dim am y peth hyd yma?

Ydych chi eisiau sgwrs gyfrinachol gyda rhywun fyddai'n deall, i

drafod y syniad ac i’ch helpu?

Gyda chymorth gwasanaeth newydd mae Menter a Busnes yn

gallu helpu.

Am sgwrs anffurfiol, gyfrinachol neu wybodaeth bellach cysylitwch
gyda: Wyn Owen, Rheolwr prosiect ‘Potentia’ 01407 810923 neu
Delyth Morris, Swyddog Cefnogi ‘Potentia’ 01269 844486.

yenitey

a Busnes

CAPEL Y TON.

Yn anffodus mae’r ffliw wedi
amharu ar ein gwasanaethau yn
ystod Suliau Ionawr a Chwefror.
Mae Miss Marion Llewelyn a Miss
Nansi Lewis wedi bod o dan annwyd
trwm, diolch fod y ddwy lawer iawn
yn well.

Mae Mrs Ivy Priddle wedi dod adref
or ysbyty ar 61 bod o dan
oruchwyliaeth y meddygon, mae Ivy
yn 91 oed.

Braidd yn fregus yw Mrs Mary
Church yn ysbyty Llwynypia, mae
wedi bod yn galondid iddi fod ei
merch Jeanette Andrews wedi dod
i’w gweld yr holl ffordd o Awstralia,
llongyfarchiadau iddi ar enedigaeth
wyres yn ddiweddar, & gorwyres i
Mary. Dymuniadau gorau iddynt.

PENBLWYDD YN 102 OED.
Llongyfarchiadau mawr i Mrs Sal
Evans gynt o Heol Tylcha-Wen ar
gyrraedd ei phenblwydd yn 102 oed.
Mae Sal wedi ymgartrefi yng
Nghartref Gelliseren erbyn hyn ar 6l
treulio rhai wythnosau mewn
cartrefi ym Mhentre’r Eglwys, bydd
bellach yng nghwmni rhai mae yn ei
hadnabod. Gorfu iddi adael ei
haelwyd am fod angen gofal dwys
arni, mae yna gwmni difyr yno fel
Cassie Entwhistle sydd wedi bod
yno ers sawl blwyddyn erbyn hyn.

BEDYDDIO RHYS .

Os am

DIWNIWR

PIANO

Cysyliter a

Hefin Tomos

16 Llys Teilo Sant,

Y Rhath

CAERDYDD

Ffon: 029 20484816

Rhys gyda Angharad

Rydym fel teulu wedi ein
cyfoethogi yn 2001 gan wyr i mi a’r
wraig sef Rhys William Vincent.
Merch i ni yw Eirwen, ei fam, ai
gwr, Simon. Mae yn wyth mis oed
erbyn hyn ac ar y Sul 17eg o
Chwefror cafwyd gwasanaeth
bedydd yn Eglwys Babyddol
Llantrisant ym Meisgyn. Mae
genym wyres hefyd Angharad sydd
yn 10 oed yn ferch i’n mab, Iwan a
Karen ei wraig, ac Iwan oedd y Tad
Bedydd a’r Fam Fedydd oedd Mrs
Ann Vincent, mam Simon, bu farw
ei dad, Roy, ddeunaw mis yn 6L

BOWLIO DROS GYMRU.
Llongyfarchiadau mawr i Michael
Prosser, Parklands, mae wedi ei
ddewis i chware bowls dros Gymru,
byddant yn chware mewn profion yn
Awstralia ym Mis Mehefin. Mae
Michael yn fab i Mr a Mrs David
Prosser, a brawd i Helen Prosser, a
brawd yng nghyfraith i Dani Grehan
ac ewythr i Fflur a Gwynfor.
Llongyfarchiadau mawr i Dani ar ei
ymddangosiad ar Blaned Plant yn
ystod y misoedd diwethaf ar raglen
Meicroscop Hud.

WALTER A SHIRLEY.
Mae Walter a Shirley Jones Heol y
Gilfach, Tonyrefail wedi bod o dan
straen yn ddiweddar oherwydd
gwaeledd ei frawd Peter sydd yn
byw yn Aberystwyth. Mae Peter
wedi bod yn diodde yn arw iawn ers
misoedd, ond bu llygedyn o welliant
yn ddiweddar. Pob Bendith iddo.

Ar nodyn mwy calonogol mae
Sian a’i chymar, merch Walter a
Shirley wedi symud yn 6l i Gymru i

GILFACH GOCH

Goohebydd Lleol: Betsi Griffiths

Swydd Arall

Llongyfarchiadau unwaith eto i Sali
Ann Jones, TY Bryn y Waun sydd yn
awr wedi cael swydd amser llawn
gyda H.T.V. Bydd Sali yn gweithio
fel gweinyddydd yn yr Adran
Nodweddion yng Nghroes Cwrlwys.
Pan ofynnais i Sali beth oedd y
swydd dywedodd mai gwneud yr
ymchwil a'r holl drefniadau ac ati ar
gyfer rhaglenni fel "Pacio". Da iawn
Sali a gobeithio bydd yn hapus yn ei
gwaith.

Gymanfa Ganu

Mae Mr Bill Phillips wedi bod
wrthi'n gwneud trefniadau i
eglwysit cwm fynychu Cymanfa
Ganu Arglwydd Faer Caerdydd. Fel
theol mae'r Gymanfa yn Neuadd
Dewi Sant ond eleni mae'n cael ei
gynnal yn y Tabernacl Caerdydd
Nos Sul Mawrth 3ydd. Edrychwn
ymlaen yn fawr iawn at y noson
unwaith eto.

Cywion Pasg

Mae merched y Dosbarth gwnio
wedi bod wrthi yn gweu cywion
Pasg er mwyn codi arian i Ysbyty
Felindre. Mae dros 600 wedi eu
gwneud a’u pacio ag Wy Pasg. Os
gwerthir y cyfan byddwn yn gallu
trosglwyddo £600 i Ysbyty Felindre.

P&l Rwyd

Mae pawb yn flin i glywed nad yw’r
Clwb P&l Rwyd bellach yn gallu
fforddio rhedeg eu Bws Mini.
Cawsant grant rai blynyddoedd yn 61
i brynu'tr bws ond erbyn hyn mae'r
costau yn drech na hwy, a bydd yn
rhaid ei werthu. Mae'r clwb i'w
ganmol am y gwaith da mae nhw
wedi’i wneud ac yn gwneud it
merched yn arbennig.

fyw ac wedi ymgartrefu yn Nyffryn
Tawe, ar 6l bod am gyfnod yng
Nghaerlyr. Rhwydd hynt iddynt.



Capel Salem
TONTEG

Cyfnod prysur iawn fu diwedd y
flwyddyn. Cafwyd y dathlu arferol
ar yr un pegwn gyda phasiantau a
dramau gan yr Ysgolion Sul a
gwasanaethau Carolau Ysgol
Gwauncelyn a rhai Adran Fababod
ac lau Gartholwg. Profiad hyfryd
oedd croesawu Cor y Merched lleol
i'n plith ac hefyd cyfarch ein gilydd
ar fore dydd Nadolig.

Tristwch, yn anffodus, oedd achos
peth ot prysurdeb a hynny a
ddigwyddodd mewn dau angladd a
gymrodd le o fewn diwrnod i'w
gilydd Angladd Mrs. Peggy Jones
("Roblin" yn enedigol) gymrodd le
ar yr ugeinfed o Ragfyr gyda'r
Parchedig Carl Williams o
Abergwaun yn gweinyddu a'r
Parchedig Allan Pickard yn talu'r
deyrnged. Peggy Jones oedd aelod
hynaf Salem a bu'n gefnogol tu hwnt
i'w Chapel, ac yn flaenor am
flynyddoedd. Cadwodd ei hafiechyd
hi'n gaeth i'w chartref dros ei
blynyddoedd olaf ond parhaodd ei
diddordeb yn yr achos hyd vy
diwedd a hithau dros 90 oed.
Cydymdeimlwn 4'i chwaer Ruth,
sy'n fwy ymwybolol o't bwilch nag
unrhywun arall.

Y diwmod canlynol cynhaliwyd
gwasanaeth angladd Kevin Morgan
ac yntau ond 34 oed. Roedd y dyrfa
yn niferus gan gynnwys ei
gydweithwyr a rhai o'i gyn
athrawon yn Ysgol Gartholwg lle
mae merch fach Kevin, Katie
bellach yn ddisgybl,- yn brawf o
boblogrwydd Kevin a'r parch a
enillodd yn ystod ei fywyd. Roedd
Kevin yn efaill i Keith a brawd h{n i
Gareth. Collodd y tri mab eu tad,
trwy ddamwain gyda'r Bwrdd
Trydan, pan oedd yr efeilliaid ond
deunaw oed. Yma bu Kevin hefyd
yn gweithio hyd nes i salwch ei
drechu. Cydymdeimlwn yn ddwys
a'i wraig Karen a'i ferch fach Katie,
ei fam, ei famgu, ei frodyr a'r teulu
cyfan.

Y GYMDEITHAS

Tybed faint o ddarllenwyr Tafod
Elai sy'n gwybod mai Dyffryn
Amman  yw dyffryn prydferthaf

Cymru. Mae hon yn ffaith yn 6l
Adrian Price, gwr gwadd yn y
Gymdeithas ddechrau Chwefror.
Credai rhai o’'r gwrandawyr fod y
ffaith mai yma cafodd ei fagu yn
llywio'i fam!

Cafwyd anerchiad ddiddorol dros
ben ganddo yn cynnwys disgnfiad
0’i gyfnod yn Nant Gwrtheyrn.
Roedd ei frwdfrydedd yn heintus a
teimlai pawb yn ddiolchgar am ei
gyfraniad cofiadwy i'r Gymdeithas.

INDIA
Mae Elin Morse bellach wedi
gorffen ei mis cyntaf yn New Delhi,
India lle mae'n efrydwr am vy
flwyddyn nesaf yn y Coleg Ffilm a
Theledu.

Diddorol yw nodi ei bod yn oer a
gwlyb yn New Delhi ar y foment
ond disgwylir y tywydd crasboeth,
fel meicrodon, o Fai hyd ddiwedd
Gorffennaf. Dyna pryd i beidio
ymweld a'r India siwr o fod. Un o'i
chyd efrydwyr yw meddyg a fu'n
gweithio yn Ysbyty Dwyrain
Morgannwg yn y saithdegau. Ni
fydd yn rhaid i Elin fod mor
ddibynnol ar deithio ar ricshos o
hyn ymlaen gan ei bod wedi prynu
ei motor beic newydd sbon - Enfield
Brenhinol - a'i bedyddio'n Efa.
Efallai ceir ychydig o hanes "Efa'r
Enfield" nes ymlaen yn y flwyddyn.

TONTEG A
PHENTRE'R
EGLWYS

BABAN NEWYDD

Croeso cynnes iawn i Llywelyn -
mab bach Dafydd a Siwan, sydd
wedi gwneud Dianne yn famgu am y
tro cyntaf. Llongyfarchiadau i'r teulu
cyfan a dymuniadau gorau i Dafydd,
Siwan a Llew yn eu cartref newydd
yn 'y Cymer yny Porth.

GWELLA

Mae'n dda gweld Mrs. Shirley Rees
yn heini wedi ei llawdriniaeth yn
gymharol ddiweddar. Mae'r
darllenwyr yn gwybod mor gefnogol
mae Shirley a Bill wedi bod i lawer
o achosion trwy'r blynyddoedd a
dim ond cant y cant o ymrwymiad
yn gwneud y tro gyda'u parodrwydd
yn ennyn brwdfrydedd eraill. Hyfryd
felly yw'r newydd fod Shirley yn
medru rhodio'n hwylus unwaith eto.

vieniter

a Busnes
PYSGOTWYR POBL!

Mae Menter a Busnes yn awyddus i glywed gan unigolion o bob
cwr o Gymru sydd & chysylltiadau lleol cryf, “sy’n ‘nabod pawb”, ac
s'yn awyddus i weld gwelliannau yn eu hardal.

Gyda chymorth hyfforddwyr rhyngwladol fe luniwyd cyfres o
sesiynau bywiog a gwerthfawr, a dros y misoedd nesaf bydd
Menter a Busnes yn trefnu cyfres o weithgareddau cyffrous fydd yn
gwneud y gwaith o ddysgu sgiliau mentro yn hynod o ddifyr a

hwyliog.

Rydym eisiau “pobl sy'n nabod pobl” i ddod o hyd i'r unigolion yn
eu hardal a fyddai 4 diddordeb yn ein gweithgareddau. Bydd tal
am y gwaith, a lwfans tuag at unrhyw gostau.

Os oes gennych chi rhywfaint o amser rhydd, ac yn credu y
gallwch chi ymateb i'r her yma, yna ffoniwch Delyth Morris ar

01269 844486 am fanylion pellach.

CINIO DYDD GWYL DEWI 10
MLYNEDD MENTER / CYD

Adloniant gan Dragonfall, areithiau
gan Rhodri Williams Bwrdd yr Iaith
a Pauline Jarman Arweinydd
Cyngor Rhondda Cynon Taf yn
ogystal 4 Dr Guto Roberts
Cadeirydd cyntaf a sylfaenydd
Menter laith a John Llywelyn
Thomas Cadeirydd presennol y
Fenter a gafwyd yng Nghinio Dydd
Gwyl Dewi 10 Mlynedd Menter /
CYD.

Rhyw edrych yn 6l ac edrych
ymlaen a fu. Faint ohonoch sy’n
cofio Raligamps? Faint oedd wedi
chwarae croquet ? Ble roedd Clwb
Carco cyntaf y Fenter? Pam roedd y
cynllun chwarae wedi symud o
Ysgol Rhydywaun? Ble bydd
swyddfa nesaf y Fenter yn cael ei
agor? A fydd SWS yn gweithredu
yn y cymoedd? Faint yn fwy o staff
y mae modd i’r Fenter gyflogi?

SWYDDOG CYMUNEDAU’N
GYNTAF

A dyna newyddion da a gafwyd
hefyd bod y Fenter yn mynd i gael
swyddog llawn amser newydd wedi
ei ariannu o dan y cynllun
Cymunedau’n Gyntaf. Mae’r
cynllun hwn wedi gweithredu yn
Lloegr gan dargedu adnoddau at
gymunedau sydd wir eu hangen a
nawr y mae awdurdodau Cymru
hefyd yn cael cyfle i gyflwyno

ceisiadau. Ar awgrym
prifweithredwr y Fenter
gwnaethpwyd cais 1 ddiwallu

anghenion cymunedau o ddiddordeb
gan gynnwys merched, lleiafrifoedd
ethnig, pobl anabl ac wrth gwrs
siaradwyr Cymraeg ac ymddengys
bod yr elfen hon o’r cais wedi
llwyddo o fewn y £7.5 miliwn a
fydd yn dod trwy Rhondda Cynon
Taf.

Gwynallt Bowen

CYFIEITHYDD CYMUNEDOL
YN LLWYDDO YN SYTH

Mae Gwynallt Bowen wedi cael
cryn Iwyddiant yn barod wrth
weithio fel cyfieithydd cymunedol i
Fentrau Morgannwg Gwent. Y mae
gennym 7 set o offer cyfieithu is-
goch ar gael at ddefnydd grwpiau
cymunedol ac elusennau ac ysgolion
yn rhad ac am ddim os ydych am eu
defnyddio. Dechreuwyd hefyd ar
gwrs cyfieithu ar y pryd i hyfforddi
pobl i ddefnyddio’r offer yma. Mae
modd i gwmniau preifat hefyd gael
cymorth a gwaith cyfieithu wedi’i
wneud iddyn nhw ar gost isel iawn.

DIAWLED DAWNUS A’R
RASCALS YN CAEL CYFLE I
BERFFORMIO

Bu llawer o ddiddordeb yn
ddiweddar yng ngwaith y Diawled
Dawnus a’r Rascals — nawr o dan
arweiniad Dawn Williams a Lowri
Davies a chafwyd noson ardderchog
yn neuadd Dowlais yn ddiweddar
gyda rhai cannoedd yn mwynhau
perfformiad gan y plant. Deallaf eu
bod nawr yn gweithio tuag at
berfformiad Parti Ponty.

PARTI PONTY
GORFFENNAF 2002

6ED

Cofiwch y dyddiad mae Parti Ponty
yn 0l unwaith eto ac mae croeso i
bawb fod yn rhan o’r hwyl. Mae’r
Fenter, Yr Urdd a S4C eisoes wedi
trefnu eu gweithgareddau ac rydym
yn disgwyl y bydd Radio Cymru yno
mewn rhyw ffordd neu gilydd eto

eleni.

Os hoffech chi gael stondin eleni

ffoniwch Huw Thomas Davies ar
01443 226386

Os hoffech chi berfformio ar Iwyfan
y Fenter ffoniwch Dawn Williams ar
01685 882299

CWLWM
CYMOEDD
Mae cyfarfodydd Cwlwm Busnes y
Cymoedd wedi eu cynllunio ar gyfer
26/3/02, 14/05/02 ac 18/6/02 gyda
Jonathan Jones Bwrdd Croeso
Cymru, Gohebydd Ceir Y Cymro,
Wynfford James o Awdurdod
Datblygu Cymru a sawl un arall. 'Y
mae pob cyfarfod yn dechrau am
6pm yng Nghanolfan Menter y
Cymoedd Abercynon gyda phaned
bach a sgwrs ac arddangosfeydd o’r
gwaith datblygu economaidd vy
mae’r Fenter yn ei wneud. Yn
rhyfedd iawn roedd Clive Rowlands
wedi rhagweld ymddiswyddiad
Graham Henry, diwrnod neu ddau
cyn iddo fynd yn y cyfarfod
blaenorol felly gawn ni weld os oes
newyddion poeth iawn gan ein
siaradwyr nesaf

BUSNES Y

CWRS YMESTYN BUSNES

Cynhelir cwrs ymestyn busnes, ar
ystad Trefforest, yn ystod mis Mai
i'r rhai sydd am ddatblygu eu
syniadau busnes ymhellach. Bydd y
cwrs yn addas i bobl sydd newydd
ddechrau busnes eu hunain neu yn
ystyried ehangu eu busnes neu ail
sefydlu busnes ar 6l ymddeoliad
cynnar.

Mae manylion y cwrs a manylion y
Cwlwm Busnes ar gael gan Eirian
Davies ar 01685 877183

GWOBRAU DYLUNIO
DWYIEITHOG BWRDD YR
IAITH

Rydym yn chwilio yn ddyfal am
gwmniau a chyrff i’w henwebu am
wobrau Dylunio Dwyieithog Bwrdd
yr laith Gymraeg. Os oes gyda chi
gwmni neu gorff yr hoffech chi
dynnu sylw atynt fel enghraifft dda o
ddylunio dwyieithog parthed Gwobr
Hysbysebu, Gwobr Hyrwyddo,
Gwobr Pecynnu Bwyd a Diod,



Criw y Rascals

Gwobr Arwyddion, Gwobr
Cyfryngau Newydd neu Wobr
Dylunio Cymru rhowch wybod i ni
yn swyddfa’r Fenter er mwyn i ni
gael eu henwebu

GRANTIAU BACH ACEN AR
GAEL NAWR

Unwaith eto y mae Ymddiriedolaeth
Acen yn chwilio am brosiectau
hyrwyddo’r Gymraeg i’w noddi yn
y cymoedd. Y maent wedi cefnogi
nosweithiau adloniant neu
ymgyrchoedd marchnata a
chyhoeddi pamffledi dwyieithog
ymhlith pethau eraill. Mae
manylion Illawn ar gael o swyddfa’r
Fenter, Interlink neu ACEN yng
Nghaerdydd.

GRANTIAU DYSGWYR HSBC

Mae ychydig o arian ar 61 i’'w wario
erbyn diwedd y mis felly os ydych
yn meddwl gwneud cwrs preswyl
neu arholiad eleni rhowch alwad i ni
am ffurflen ar 01443 226386

AELODAU’R CYNULLIAD YN
DYSGU AM WASANAETHAU
GOFAL PLANT Y FENTER.

Bu arddangosfa o waith gofal plant y
Fenter i’'w weld i lawr ym Mae
Caerdydd yn ddiweddar wrth i'r
Fenter ymuno a Chronfa Cyfleoedd
Newydd y Loteri i ddangos yn union
faint o wahaniaeth y mae arian y
Loteri yn ei wneud. Wrth ystyried
bod 17 Clwb Carco a 6 Cynllun
Gofal adeg y Gwyliau gennym ar
agor ar hyn o bryd, mae gennym
ddigon i’'w ddangos. Y mae pob
clwb wedi sefydlu erbyn hyn ac yn
denu nifer fawr o blant bob dydd o
dan ofal staff cymwys a chyfrifol
sydd wedi’i cymeradwyo gan yr
heddlu, wedi cael hyfforddiant
priodol a phob cymorth i baratoi
cyfres o ddigwyddiadau a
gweithgareddau lliwgar i’r plant gan
gynnwys Sioe Hud, Dyn Darllen
Storiau, Nosweithiau MacDonalds,
Nosweithiau Coginio, Celf a Chrefft,
nofio a chwaraeon o bob math.

Y Diawled Dawnus

DATBLYGU O HYD Y MAE’R
CLYBIAU

Y mae dau gais bellach wedi’u
gwneud am grantiau i agor clybiau
newydd yn Ysgol Gymraeg
Ynyswen, lle mae diddordeb mawr
iawn, ac Ysgol Penyrenglyn sy’n
ysgol Saesneg 4 diddordeb mawr yn
y Rhondda. Mae gobaith hefyd i ni
adfer Cynllun Chwarae adeg vy
gwyliau yn Rhydywaun erbyn yr
Haf — byw mewn gobaith ynte!

CYNLLUNIAU CHWARAE’R
GWYLIAU AR AGOR FEL
ARFER

Bydd cynlluniau chwarae’r gwyliau
ar agor fel arfer adeg Y Pasg rhwng
3ydd Ebrill 2002 a 12fed Ebrill 2002
ac wedyn adeg Hanner Tymor yr
Haf rhwng 5 —7 Mehefin 2002. Os
ydy’ch plant wedi bod o’r blaen
byddant yn derbyn gwahoddiad
trwy’r post — os nad ydy’ch plant
wedi bod - Pam felly ga’i ofyn? —
ffoniwch 1 gael ffurflen 01443
226386.

CYNLLUNIAU ADDYSG
GYMRAEG A CHYNLLUN
IAITH NEWYDD

Erbyn hyn y mae Cyngor Rhondda
Cynon Taf wedi cyhoeddi’r ddau
gynllun hyn. Rydym yn gobeithio y
bydd y cynllun addysg yn llwyddo i
ddiwallu’r angen am lawer iawn
mwy o ysgolion cymunedol
Cymraeg. Gobeithio hefyd y bydd
Cynllun laith newydd y Cyngor yn
gam arall tuag at wireddu’r nod o
greu Cymru ddwyieithog ac yn
gymorth i holl drigolion y Sir i
fanteisio ar y gwasanaethau
Cymraeg sydd ar gael i ni.

Deallaf hefyd y bydd John Albert
Evans yn ymddeol o’i waith fel
Swyddog laith Rhondda Cynon Taf
yn fuan ac y bydd swydd llawn
amser newydd yn cael ei greu er
mwyn hwyluso llwyddiant y ddau
gynllun uchod. Dymuniadau gorau i
John a diolch yn fawr iawn am eich
cymorth yn ystod 10 Mlynedd
Menter laith a phob Iwc i bwy
bynnag sy’n cael ei benodi i’r swydd
newydd.

STEFFAN WEBB
PRIFWEITHREDWR
MENTER IAITH

Beirniadaeth Rhys Dafis

Blwyddyn 7: “Damwain”

O diar, diar! S6n am argyfyngau a thrychinebau. O golli
te ar garped newydd i ddiwedd y Byd, maen ‘nhw i gyd
yma. Mi gollais lawer o gwsg ar 0l darllen y cerddi — 76
ohonynt. Deffro yn laddar o chwys 4 char yn hyrddio
amdanaf, neu ddWr yn cau am fy ngwddf. Dyma i chi flas
o’r tensiwn:

“Golau glas yr ambiwlans yn fflachio’n wyllt,

Gwaed coch tywyll yn gorchuddio gweddillion y car
gwyn..”

Tillie Jones, Glantaf

“Es i’'n syth mewn i’r git ac yn syth mewn i’r llyn
hwyaid ..”
Hannah Cronin, Glantaf

“Yn sydyn dwi’n teimlo fe,
Y llaw drom ar fy ysgwydd..
Fy nhad oedd e”

Rhys Thomas, Llanhari

Dyma’r goreuon.

Yn gydradd 3ydd, rwy’n rhoi Carys Lloyd, Glantaf:
“Pobol yn rhuthro,

Plant yn gweiddi,

Plentyn heb sylwi,

BANG!”

a Ceri Morgan, Llanhari:
“Damwain! Dad, damwain!
Dim fi sy ar fai!

Ond y blincin top gwirion
Oedd heb gael ei gau!!”

Yn gydradd 2il, mae Nerys Williams, Glantaf am
syniadau a chymariaethau ardderchog wrth ddisgrifio
cwch yn dymchwel:

“Y cwch pert, glas

Yn bwyta’r tonnau 0’i flaen..

Y mor yn blasu ei ymylon melys.

Yn sydyn yr awyr yn toi’n ddu

fel y nos”

Hefyd cerdd afaelgar Jolo James, Llanhari wrth i hen
wreigan gofio am farwolaeth ei chariad ysgol:

“Cof oedrannus..

Ddoe’n 1lifo’n 6l fel hunllef;

Hen negatifs du a gwyn

Yn fflachio’n oer”

Mae dwy gerdd yn haeddu’r wobr gyntaf, a dyma
nhw. Yn gyntaf, cerdd wreiddiol a deifiol Leah
O’Donoghue, Llanhari:

Damwain
O na! Cosb eto!
Gwthiais i Siwan i mewn i’r wal
Ar ddamwain, onest!
Doeddwn i ddim eisiau pwnio Dafydd
Yn ei fol, na chicio
Mari ar y llawr,
Damwain oedd hi, onest!

O na! Llythyr yn fy llyfr eto!

Doeddwn i ddim wedi crafu

Mari yn bwrpasol.

Doeddwn i ddim eisiau poeri

Ar Dewi chwaith;

Damwain oedd hi, onest!
Leah O’Donoghue

Ac yna damwain llawn drama yng ngherdd aeddfed Sién
Davies, Glantaf:

Damwain

Bachgen bach yn codi ei law i gyfeiriad ei fam,
A hithau’n gwenu o glust i glust arno,

Yn for o gariad;

Ei lais yn atseinio dros y lle

A’i wén yn bictiwr o ddiniweidrwydd

Car mawr du, hyll yn rhuo dros y ffordd

A’i lygaid yn trywanu’r prynhawn gaeafol,

A’i bwer yn tasgu 0’i beiriant

A’r gyrrwr deunaw oed yn frenin ar ei fyd.

Rhy hwyr i weld y bachgen bach a’i ddillad llachar,
Rhy hwyr i gofio geiriau ei dad,
Rhy hwyr i wasgu’r bréc...

Metel yn gwichio fel ceffyl yn gweryru
A’r teiyrs yn llosgi’r ffordd,
Un ergyd sydyn
Un sgrech wyllt
Un eiliad o arswyd
Ac ynadim...
Dim bachgen
Dim bywyd
Dim angen.
Sidon Davies



Blwyddyn 6: “Rwy’n hoffi ..”

Dyma’r tro cyntaf inni gynnwys blwyddyn 6 yn y
gystadleuaeth hon, a dim ond dwy o Ysgol Pont Sion
Norton, Pontypridd a fentrodd gystadlu. A da iawn nhw!
Pe byddai 100 wedi cystadlu, mae’n anodd gweld y
bydden nhw’n well na cherddi Gwenan Mair
Pritchard a Seren Hedd. Cydradd gyntaf, a thalent y
dyfodol heb os.

Dyma’r ddwy gerdd i bawb gael eu mwynhau:

Rwy’n hoffi..

Rwy’n hoffi teithio ar y bws

Ac edrych mas trwy’r ffenest,
Rwy’n hoffi eistedd lan y cefn

A gwylio pawb yn dod i mewn,
Rwy’n hoffi prynu tocyn gwyn
A’i ddal yn fy llaw yn dynn, dynn!

Rwy’n hoffi edrych ar hen fenywod
Ambell un yn syllu mewn syndod,
Rwy’n hoffi edrych ar hen ddynion
Ambell un yn pwyso ar ei ffon,

Rwy’n hoffi sgwrs ‘da’r boi sy’n gyrru
Wrth deithio’n hapus lan a lawr Cymru!

Rwy’n hoffi eistedd gyda Mam

Mewn sedd sy’n agos iawn i’r blaen,

Rwy’n teimlo’n saff wrth fynd i’r dre

A chyrraedd adre erbyn te,

Mae Mam yn achwyn ar y ffws

Ond O! rwy’n hoffi byd y bws!
Gwenan Mair Pritchard

Rwy’n hoffi ..

Rwy’n hoffi, rwy’n hoffi

Pysgod, pasteiod a phartis,

Papurau newydd (hot off the press)
Ponty Observer neu’r Merthyr Express!

Rwy’n hoffi, rwy’n hoffi
Cryno-ddisgiau, creision a cholur,
A Radio y Cymoedd, llond fy mol,
Nid FM Clasurol!

Rwy’n hoff o .. rwy’n hoff o’'m
Gwely, gwyliau, garddio,

A gwenu ar fabis

Nid gwgu a gwawdio!

Rwy’n hoff o .. rwy’n hoff o

Ffeils, ffeiriau a ffermydd

Ffrainc a Pharis,

Ond fy hoff beth yw ffrindiau.
Seren Hedd

Tri pheth sy’n llonni nghalon,
Sef heddwch rhwng cyd-ddynion,
Trugaredd at y gwan a’r tlawd,

A brawd i frawd yn ffyddlon.

Tri pheth sy’n llonni nghalon
Yw plated mawr o sglodion,
Saws brown i gyfoethogi’r blas,
Ac eog bras o’r afon.

Agored: Tribannau Morgannwg

Mae’r Triban yn fesur hyfryd, ac yn canu yn y glust wrth
ei ddweud. Mae iddo 4 llinell, gyda llinellau 1, 2 a 4 yn
odli, ac yna mae odl wahanol rhwng diwedd llinell 3 a
chanol llinell 4 — odl gyrch yw’r enw ar hyn.

Oherwydd ei hyd a’i fydr, mae’r Triban wedi bod yn
boblogaidd iawn fel cyfrwng i anfon cyfarchion neu
dynnu coes. Mae llawer ohonyn nhw yng nghasgliad
“Hen Benillion” T.H.Parry Williams, sy’'n gyfrol
gyfoethog dros ben. Roedd ei ffurf hefyd yn cynnig ei
hun i’w ganu gyda’r delyn, a dyna darddiad yr arfer
‘canu penillion’ siwr o fod. Mae’n bwysig bod y mesur
hudol hwn yn goroesi, yn enwedig ym Morgannwg lle
cafodd ffasiwn fri yn y gorffennol.

Mae tri wedi rhoi cynnig ar lunio tribannau eleni, gan
gydio yn y llinell gyntaf a roddwyd iddyn nhw. Mae’r
triban yn fesur tynnu coes heb ei ail, ac mae direidi
gwatwarus Owain Williams, Glantaf yn dangos hynny
i’r dim, er bod chydig o gloffni ym mydr yr ail linell
( byddai ‘sef ysgol, gwaith, athrawon’ yn 1lifo’n well).

“Tri pheth sy’n llonni nghalon,
Ysgol, gwaith ac athrawon!

Yn wir, does dim sydd yn fwy braf —
Caf lolian lond fy nigon”

Mae ymgais Dafydd Weeks, Glantaf hefyd yn un da, ac
rwyf gydag o wrth yr afon os nad ar fy meic! Tydi’r odl
gyrch ‘awn’ yn y llinell olaf ddim cweit yn gywir —
diwedd y gair yw odl fel arfer.

“Tri pheth sy’n llonni nghalon,
Pysgota ar yr afon,

Gyrru fy meic yn gyflym iawn,
Bwyta grawnfwyd a mafon.”

Rhys ab Owen, Glantaf sydd wedi mynd 4 hi yn y
gystadleuaeth hon. Mae wedi deall hanfodion y triban
i’r dim, ond yn fwy na hynny mae ganddo syniadau
da ac iaith gyhyrog, ac mae’n gwybod sut i’w priodi
nhw gyda’r mesur i greu penillion cofiadwy. Yn
wir, mae na farddoniaeth yma, sy’n dangos Triban
Morgannwg ar ei orau. Gwych iawn, Rhys.

Tri pheth sy’n llonni nghalon,
Cael yfed dwr o’r ffynnon,

A mynd i gartref Modryb Gwen
Am darten mwyar duon.

Tri pheth sy’n llonni nghalon,
Fe gurwn ni Iwerddon,
A rhoi i’r Alban wers a wnawn,
A chrasfa iawn i’r Saeson!
Rhys ab Owen

Tri pheth sy’n llonni nghalon,

Si’r mOr a sawr y gwymon,

Y flwyddyn nesa falle, Rhys?!

Yr haf a’r ysgol wedi cau
A’r gwyliau yn Iwerddon.

CYSTADLEUAETH IOLO MORGANWG 2002

Blynyddoedd 8 a 9: “Unwaith”

Daeth 100 o gerddi i law mewn cystadleuaeth dda iawn.
Roedd y testun yn caniatau i’r beirdd fynd i bob
cyfeiriad, a dyna a wnaethant! O gychwyn y Byd i ennill
y lotri, ac o Gantre’r Gwaelod i fod yn ifanc ac iach.

Ymhlith y goreuon, mae Bethan Wyn Henderson,
Llanhari ac Eleri Jones a Bethan Spencer, Glantaf. Mae’r
tair ohonynt yn myfyrio uwch amgylchiadau trist, a’r
modd y mae’r byd fel ninnau yn dirywio gydag amser.
Cerddi derbyniol iawn a thebyg i’w gilydd.

Yn gydradd 3ydd, rwy’n gosod Marged Jones,
Glantaf am ei cherdd yn hel atgofion plentyndod, gan roi
pennill i bob mis. E.e dyn eira mis [onawr:

“Unwaith, yn Ionawr, mis rhewllyd ac oer

A’r thew yn disgleirio yng ngolau’r lloer,

Rwy’n cofio creu ffrind, un gwyn du ac oren

Ei lygaid yn lo, a’i drwyn yn foronen!”

Hefyd yn gydradd drydydd, mae Alun Blacker,
Glantaf sy’n son am y newid a fu yn ei fywyd, o fod yn
destun hwyl ac yn wrthodedig i fod yn arwr a hync!
Breuddwyd falle?

“Unwaith roedd y merched yn chwerthin ataf],

Nawr yn methu cymryd eu llygaid oddi arnaf.

Unwaith roedd pawb eisiau fy nghwffio,

Nawr dim hyd yn oed yn fy ngwthio...”

Yn 2il, rwy’n gosod cerdd aeddfed gan Elin
Roberts, Glantaf sy’n canu am drychinebau mawr hanes
— Pompei, Cantre’r Gwaelod a Medi 11eg, 2001.

“Unwaith roedd na gyfoeth
A chynnwrf ar y stryd

Dan bér o dyrau enfawr
Canolfan masnach byd;
Dwywaith aeth awyren

Fel saethau angau drud

I ganol craidd “Yr Afal’
A’i ddinasyddion mud.

Iolo Morganwg

Yn gyntaf, heb amheuaeth y mae cerdd annisgwyl
Ifan Gwilym, Glantaf. Cafodd syniad trawiadol - a
gwneud defnydd llawn ohono. Nid oes angen esboniad.
Mwynhewch.

Unwaith
Unwaith bob eiliad
Y cura’r galon
I gynnal bywyd dyn.
Unwaith mewn munud
Try bys mawr y cloc
I ddangos treigliad amser.
Unwaith mewn awr
Cana cloch yr ysgol
A gwersi pawb yn newid.
Unwaith mewn dydd
Mae’r haul yn codi
A’i wres yn cynhesu’r ddaear.
Unwaith mewn wythnos
Fe ddaw bore Llun
A gwaith ar 61 y penwythnos.
Unwaith mewn mis
Gwelwn ddyn yn y lleuad
A’i wén yn cylchu’r byd.
Unwaith mewn blwyddyn
Fe ddathlwn ben-blwydd
A chyfri hyd at ein marwolaeth.
Unwaith mewn bywyd.....
Daw’r diwedd.

Ifan Gwilym

Blynyddoedd 10 ac 11: “Dawns”

Cystadleuaeth dda oedd hon, gyda safon y goreuon yn
uchel. Ceisiodd y rhan fwyaf o’r beirdd ddarlunio rhyw
ddawns neu’i gilydd, gyda’r golau’n fflachio a’r cariadon
yn y corneli. Da gweld amryw o’r beirdd yn ceisio creu
awyrgylch y ddawns ym mydr y geiriau. Llwyddodd rhai
i wneud hynny yn wych. Gyda thestun o’r fath, roedd
cerdd sy’n cynnig dehongliad annisgwyl yn siwr o sefyll
allan, a dyna a ddigwyddodd ar y brig.

Gyda’r goreuon y mae ymdrechion y beirdd canlynol:
Beverley Price, Llanhari ac Emma Watt, Alec Brereton,
Nia Jones, Nia Young, Owain P Thomas, Trystan Dafydd,
a Siobhan McGurk, Glantaf. Mae na dameidiau da iawn
yn y cerddi hyn, ond falle nad ydy’r gerdd i gyd lawn
cystal. Weithiau ceir syniad gwych, ond nid yw’r
mynegiant yn gwneud cyfiawnder ag o. Dyma flas o rai
ohonyn nhw:

“Dawns yw llif y gerdd drwy’r corff
Yn ei daflu a’1i neidioole i le.”
Alec Brereton, Glantaf

“Mor o draed yn tipian tapian,

Coesau’n prancio mewn ac allan,

Corff yn llonydd wedi rhewi

Ond tu fewn sydd bron a berwi”
Nia Jones, Glantaf



Blino’n 1an ar 6l dawnsio drwy’r nos,

Rhaid cyrraedd adref cyn dau;

Mae fy ngwraig yn twymo’r gwely,

Ond dawnsio wnaf tan amser cau!”
Owain P Thomas, Glantaf.

“Dawns serch sydd yn awr,
A’r cwpl yn closio dan babell o gariad;
Y ddawns osgeiddig yn uno’r ddau
A’r cariad yn diferu ohonynt.”

Trystan Dafydd, Glantaf.

Yn gydradd drydydd, rwy’n rhoi Lowri Morgan a
Lora Winfield-Young, Llanhari. Mae Lowri yn canfod
Arglwydd y Ddawns yn yr hyn y mae’n ei weld tu allan:
“Teimlaf don o ddail

Yn cosi ‘nhraed

Tra’n dawnsio heibio’n llon

I gerddoriaeth y gwynt.”

Dyna i chi ddweud cyfoethog!

Gwelodd Lora y ddawns yn ehediad Gwas y Neidr:
“Yn dawnsio

fel tylwyth teg

1 lawr yr afon..

yn dal dwylo

2’1 bartner..”

Syniad campus arall.

Yn ail, rwy’n rhoi’r gerdd syml, hoffus hon gan
Gethin Lloyd, Llanhari a fynnodd fy sylw er bod cerddi
eraill yn ymdrechu’n uwch na hi:

Y ddawns

A gymra i’r siawns

A gofyn am ddawns?

Ei gwylio hi’n chwyrlio

Yn rocio a thwistio,

Yn troelli a fflewtian,

Ond gwell gen i lapswchian

A’i theimlo hi’n agos

A’i gwefus fel ceirios.

A gymra i’r siawns

A gofyn am ddawns?

Ond er cystal ydy’r cerddi uchod, mae gwaith Rhodri
ab Owen, Glantaf yn sefyll allan ac yn haeddu’r
wobr gyntaf heb amheuaeth. Wrth ddarlunio dawns y
dail yng ngolau’r stryd, a’r ‘bore wedyn’, llwyddodd i
greu cerdd hynod o effeithiol. Mae pob gair yn haeddu ei
le, a cheir holl sgiliau’r bardd yma: y syniadau
delweddol, trawiadol; y ddawn i greu swyn gyda’r
geiriau, a’r cynildeb greddfol. Mae’n cynnal y ddelwedd
i’r gair olaf. Telyneg 10 marc ar y Talwrn!

Hwn yw bardd Cystadleuaeth Iolo Morganwg eleni,
heb os. Da iawn ti, Rhodri — dal ati i lunio cerddi fel
hyn, cofia!

Y ddawns

Ym mharc y dref neithiwr,
Cynhaliwyd dawns

Dan olau llachar

Y neon melyn;

Chwyrliai y dawnswyr ysgafn
Rownd a rownd

I gyfeiliant pibydd y gwynt,

A’u gynnau rhyddgoch trydanaidd
Yn siffrwd, yn sibrwd

Dros loriau’r neuadd.

Ond heddiw,
Distawodd y miwsig
A’r dawnswyr gosgeiddig
Yn gorwedd yn sypan gwlyb
Ar y palmant oer.

Rhodri ab Owen

Blwyddyn 12 ac 13: “Fflamau”

Un gerdd yn unig a ddaeth i law, sef gwaith Iwan Rheon
o Lantaf. Mae’n canu am yr ymosodiad ar Affganistan, a
hynny yn ddisgybledig a llyfn. Dewisodd fydr ac odl i
gyfleu ei neges, a dangosodd ei fod yn deall y naws y
mae hynny’n ei greu. Yn wir, yn fwriadol, dewisodd
fesur emyn, ac mae hynny’n atgyfnerthu neges ei gerdd
yn effeithiol.

Er hynny, ni chefais fy ngwefreiddio gan y gerdd hon.
Mae braidd yn ddatganiadol - rhaid gwylio rhag troi
emyn yn bregeth! Wedi dweud hynny, mae na agweddau
gafaelgar ynddi, a hoffais yn arbennig yr adleisio a geir
yn llinellau olaf pob pennill. Diolch i Iwan am achub y
gystadleuaeth, ond lle roedd y gweddill?

Fflamau

Gollwng grym mae’r gelyn gwyn
A’r gaeaf oer yn nesu;

Agor ffordd i’r nesaf dorf,

Kabul sydd heno’n crynu.

Dan gysgod hir

Mae golau clir,

Heddwch fel tanwydd yn llosgi.

Gollwng grym mae’r gelyn gwyn
Sy’n boddi sain eu gweddi;

A’r tanciau dur yn ennill tir

Cyn llarpio’r gelyn fory.

Dan gysgod hir

Mae golau clir

Gobaith fel tanwydd yn llosgi

Gollwng grym mae’n annwyl ffrind,

Pam newid trefn eu tadau?

A’r dynion sy’n amddiffyn un

Mewn bedd dros ei droseddau

Dan gysgod hir,

Mae golau clir,

Bywyd yw’r tanwydd rydd fflamau.
Iwan Rheon

FFYNNON TAF NANTGARW
A GWAELOD Y GARTH

Gohebydd Lleol: Martin Huws

ACHUB DAU
CHWAREL
Llwyddodd 40 o ddynion i achub
dau lanc oedd wedi eu dal mewn
chwarel ger Gwaelod-y-Garth.

LANC MEWN

Pan sylweddolodd y ddau na allen
nhw ddianc, galwodd un vy
gwasanaethau brys ar ei ffon
symudol. Roedd yr achubwyr wrthi
am bum awr. Cafodd y llanc cynta ei
achub yn rhwydd ond bu raid galw
hofrennydd yr Awyrlu i godi’r ail
lanc o waelod y chwarel.

Roedd y ddau o Gaerdydd ac wedi
bod yn gwersylla yn ardal Gwaelod-
y-Garth.

Ni chafodd neb ei anafu. Wrth i’r
Tafod fynd i’r wasg, doedd yr
heddlu ddim wedi rhyddhau eu
henwau.

“Y neges yw bod angen dillad a
chyfarpar priodol cyn mentro fel
hyn,” meddai Peter Howells,
Arweinydd Tim Achub Mynydd
Canol Bannau Brycheiniog.

GALW AM GOFFAU MILWYR
Mae hanesydd yn Sir Benfro wedi
galw am goffau 19 milwr fu farw

mewn ffrwydriad yn Noc Penfro yn
1942.

Roedd y milwyr yn cynnwys John
Brenig Jones, 25 oed o Nantgarw, a
thri Iddew o’r Almaen. Y ffrwydriad
ym Marics Doc Penfro ar Ebrill 28,
1942, oedd un o’r trychinebau mwya
ym Mhrydain yn ystod y rhyfel ond

methodd cwest & darganfod beth
oedd achos y ffrwydriad.

Dywedodd yr hanesydd, John Evans
o Ddoc Penfro, ei fod yn apelio am
wybodaeth oddi wrth y cyhoedd, nid
yn unig am y milwyr ond am
amgylchiadau’r hyn ddigwyddodd.

“Rhaid inni dalu teyrnged i’r rhai fu
farw neu bydd pawb yn anghofio am
y drychineb hon,” meddai.

Os oes gan rywun wybodaeth am
John Brenig Jones, wnewch chi
gysylltu &’r Tafod os gwelwch yn
dda.

FFAELU GWELD Y GOLEUNI?
Cafodd llifolevadau eu codi ar Gae
Rygbi Ffynnon Taf heb ganiatad
cynllunio llawn. Ond dywedodd
llefarydd Adran Gynllunio Cyngor
Rhondda Cynon Taf nad oedd angen
eu tynnu i lawr. “Dyw’r effaith ar yr
amgylchfyd ddim yn andwyol,”
meddai.

NEWID COSB

Yn Llys Ynadon Pontypridd cafodd
dyn o Ffynnon Taf orchymyn
cyrffyw fydd yn para am bedwar
mis.

Ni all Brian Crane, 52 oed, o
Ffynnon Taf, adael ei d§ rhwng saith
y nos a hanner nos. Yn wreiddiol,
fe’i cafwyd yn euog o achosi niwed
corfforol a chafodd orchymyn
cymunedol ond cafodd y gorchymyn
ei ddileu am fod Crane yn ffaeledig.

MARW EILWEN MADLEY

Yn dawel yn Ysbyty Brenhinol
Morgannwg, Llantrisant, bu farw
Eilwen Madley, o South View, Ty
Rhiw, gwraig Anthony, mam Scott a
Richard, mam-yng-nghyfraith
Joanne a Natasha a merch-yng-
nghyfraith Nora.

Roedd y gwasanaeth yn Eglwys
Unedig Ffynnon Taf a’r traddodiant
yn Amlosgfa Glyntaf, Pontypridd.
Cydymdeimlwn a’r teulu.

CADW’R HEDDWCH

Yn Llys Ynadon Pontypridd cafodd
dyn o Ffynnon Taf ei rwymo
drosodd i gadw’r heddwch am chwe
mis a thalu £100 o ddirwy.

Roedd Stephen Thomas, 28 oed, o
South View, Ty Rhiw, wedi cyfadde
iddo darfu ar yr heddwch.

MARW DESMOND THOMAS
Yn sydyn ar Chwefror 8 bu farw
Desmond Thomas, Queensway,
Nantgarw, gwr Margaret, tad Nigel,
a thad-yng-nghyfraith Susan. Roedd
wedi bod yn beiriannydd trydanol yn
y Bwrdd Glo.

Roedd y gwasanaeth ar Chwefror 14
yn y t§ a’r traddodiant yn Amlosgfa
Bryndraenen, Caerdydd.
Cydymdeimlwn a’r teulu.

COSB AM GANABIS

Yn Llys Ynadon Pontypridd cafodd
dyn o Nantgarw ddirwy o £200 am
feddu ar ganabis. Bu raid i Brian
Griffiths, 19 oed, dalu £55 o gostau
a chafodd y cyffuriau eu dinistrio.

DIGWYDDIADAU

CAPEL BETHLEHEM, Gwaelod-
y-Garth, 10.30am. Mawrth 3:
Gweinidog (Cymun);

Mawrth 10: Gweinidog; Mawrth 17:
Y Parchedig Jeff Williams; Mawrth
24: Gweinidog; Mawrth 31:
Gweinidog.

CYLCH MEITHRIN Gwaelod-y-
Garth, 9.15-12, Festri Capel
Bethlehem, Gwaelod-y-Garth.
Sesiynau prynhawn ddydd Mawrth a
Mercher. Mwy o fanylion: 029 20
813980.

CYLCH TI A FI Ffynnon Taf:
brynhawn Mercher yn ystod y
tymor, 1.15-2.45pm, Neuadd Pentre
Ffynnon Taf. Mwy o fanylion: Jo
Jones, 029 20 810600.

CYMDEITHAS ARDDWROL
Ffynnon Taf a’r Cylch: ddydd
Mawrth cynta’r mis, Clwb Cyn-
Aelodau’r Lluoedd Arfog, Glan-y-
Llyn. Manylion oddi wrth Mrs
Toghill, 029 20 810241.

YSGOL GYNRADD
GWAELOD-Y-GARTH: Pob Iwc
i'r plant fydd yn cystadlu yn y
canlynol: Mawrth 9, Eisteddfod
Gylch yr Urdd; Mawrth 16,
Eisteddfod Sir yr Urdd yn Y
Coliseum, Aberdar.



CHWILIO AM
DDISGYNYDDION GRIER

Yn 1789 fe ddaeth Albanwr o'r enw James Grier
(1753-1814) a'i deulu i Gymru i weithio i Syr
William Paxton yn Neuadd Middleton, Llanarthne
(safle presennol Gerddi Fotaneg Genedlaethol
Cymru). Mae ymchwil hanes teuluol wedi dangos
bod ei ddisgynyddion dal yn byw yn yr ardal ond
hefyd mewn llefydd pellennig fel yr Unol
Daleithiau, De'r Affrig ac Awstralia. Priododd
James ddwywaith ac roedd ganddo 14 o blant.
Felly mae'n debyg fod yna gannoedd o dylwyth nad
ydynt yn ymwybodol o'r cyndaid pwysig yma. Fe
weithiodd fel tirfesurydd, peiriannydd ac asiant ar
brosiectau yn nhref Caerfyrddin, Dinbych y Pysgod
ac ar ystdd Middleton lle gwelwyd gwelliant yng
nghyflwr yr adeiladau fferm, codi Twr Paxton ac
adeiladu plas ysblennydd a chyfres o erddi dwr
ffurfiol.

Dywedodd Huw Thomas Davies, pedwerydd
gor-wyr James Grier: "Darganfuwyd beddrod y
teulu yn ddiweddar mewn cyflwr gwael ym
mynwent eglwys Dewi Sant, Llanarthne, ac mae yn
cael ei adnewyddu ar hyn o bryd ar gyfer yr
ailgysegru ar 23 o Fawrth, 2002. Fe fydd aelodau
o'r teulu yn darllen o Feibl Cymraeg y teulu yn y
gwasanaeth. = Fe fydd yna blac yn cael ei
ddadorchuddio yng Ngerddi Fotaneg Genedlaethol
Cymru i goffai cyfraniad James Grier i ddatblygiad
yr ystdd ac it amgylchedd adeiledig yn y cylch.
Cysylltwyd ag aelodau'r teulu o bob cwr o’r byd a
rwy'n sicr y bydd eraill am ymuno yn y seremoni
coffa. Mae gan nifer 0’1 ddisgynyddion ’gysylltiad
geneteg alwedigaethol’ gan eu bod wedi troi allan i
weithio yn 'y byd peirianyddol, adeiladu,
mwyngloddio, trydanol, amgylcheddol a gwladol."

Mae ysgrif goffa James Grier yn vy
'‘Cambrian’ (Rhagfyr, 1814) yn darllen: "Ar fore
Sadwrn, yn Neuadd Middleton, yn 61 mlwydd oed,
Y Bon. James Grier, a fu am bron i 30 mlynedd yn
gweithredu fel Asiant Tir a Pheiriannydd i Syr
William Paxton, gyda sgiliau a didwylledd
cydnabyddedig. Roedd y gwelliannau eang a
gwerthfawr, amaethyddol ac i Neuadd Middleton;
yr adeiladu baddonau moethus a chain o dan ei
gyfarwyddyd yn Ninbych y Pysgod, y gallu
arbennig oedd ganddo wrth ddefnyddio'r Theodolit,
yn ddigon i brofi ac yn gofeb 0'i dalentau. Yr oedd,
heb ymddangos felly, yn gyfaill iT dyn tlawd......a
chredwn doedd neb yn teimlo'n dristach ar yr
achlysur na'i gyflogwr a noddwr mawr ei barch."

Os oes yna deulu sydd am wybod mwy am yr
achlysur, cysylltwch a:
Huw Thomas Davies,
701443 207990 el<

HUW @thomasdavies.freeserve.co.uk

PONTYPRIDD

CROESO

Croeso i1 Hillside View, Graigwen i Meriel Williams sy'n
athrawes yn Ysgol Gymraeg Abercynon. Pob lwc iti yn dy
gartref newydd!

Gwellhad buan i Dafydd Roberts, Whiterock Avenue,
Graigwen sy’ wedi bod yn yr ysbyty yn ddiweddar.

Ysgol Evan James.
Roedd y cystadlu yr un mor frwd ag arfer yn Eisteddfod yr
ysgol wrth i'r disgyblion lefaru a chanu darnau daethom yn
gyfarwydd a nhw y llynedd. Y beirniad eleni oedd Miss Elin
Llywelyn. Diolch iddi am ei gwaith caled. Pob Iwc i bawb yn
Eisteddfod Gylch yr Urdd ar Fawrth 9fed.

Llongyfarchiadau ar enedigaeth mab i Delyth a Peter Terry
Brown, Abercynon. Mae Emyr Llywelyn yn frawd bach
newydd i Arwel a Joseph.

CERDDWYR CWM CLYDACH

Byddwn yn gadael y Sgwar, Ynysybwl mewn ceir, am 9.30 y
bore, Dydd Sadwrn, 9! o Fawrth, 2002. Fe fyddwn yn
cwrdd ym maes parcio Y Fenni cyn dechrau cerdded tua 10.30
y bore. Cylchdaith o'r ardal a adnabyddir fel 'Y Gyflafan' i
gyfeiriad Llanfoist, Gofeilon a Gilwern. Ymborth mewn
tafarn cyfleus cyn dychwelyd yn 6l erbyn amser te.

701443 790903

DYMA’R ARWYDD!

Mae gwasanaeth dwyieithog ar gael.

Am fathodynnau, sticeri ac arwyddion wal AM DDIM...
cysylltwch @ Bwrdd yr laith Gymraeg

Siambrau’r Farchnad, 5-7 Heol Eglwys Fair,
Caerdydd CFio 1AT

Ffon 029 2087 8000
. Ffacs 029 2087 8002
" e-bost: ymholiadau@bwrdd-yr-iaith.org.uk
‘'www.bwrdd-yr-iaith.org.uk

Mae rhannu ty yn gallu bod yn
brofiad a hanner ac yn heltar sgeltar
0 emosiynau - hyd yn oed os ydych
chi’'n rhannu ty gyda'ch ffrindiau
gorau! Un funud mae pawb yn tynnu
‘mlaen yn grét, pawb yn ffrindiau ac
yn mwynhau'r amser da. Ond mae
'na adegau eraill pan fo yna ddagrau
a checru, cwympo mas a nerfau brau
- adegau pan mair lle diwethaf
rydych chi am fod yw yn y ty.

Bydd yr emosiynau hynny i gyd, a
Ilawer mwy, yn berwi i't wyneb bob
nos lau am 10.30pm yn slot hwyr
S4C mewn cyfres newydd wyth
pennod - drama a fydd yn edrych yn
onest ac yn herfeiddiol ar y profiad o
fod yn ifanc ac yn sengl yng
Nghymru. Croesoi Y T¥!

Dros yr wythnosau nesaf, fe
fyddwn ni'n dilyn hanes y pedwar
sy’n rhannu ty yng Nghaerdydd -
Rachel (CATRIN POWELL), Liwsi
(BETHAN ELLIS OWEN), Rhys
(RHYS MILES THOMAS) ac loan
(GERAINT TODD) - a'r ffrindiau
sy'n mynd a dod o’r ty ac i fewn ac
allan o'u bywydau, gan gynnwys Jim
(MARK LEWIS JONES), Angharad
(RHIAN GRUNDY) a Geraint
(DYLAN ROBERTS). Rhyw,
gwaith, perthnasau, arian, clybiau
nos, cyffuriau, ciwiau i'r ystafell
molchi a hyd yn oed pysgodyn aur
sy'n atgyfodi - maen nhw i gyd yn
rhan o anhrefn ac o fywyd bob dydd
trigolion Y T¥!

Mae'r gyfres yn arbennig o agos at
galon un o'r cast. Nid yn unig mae
Rhys Miles Thomas yn chwarae un
o'r prif gymeriadau ond fe, ar y cyd
4 Gruftfydd Jones, syn gyfrifol am
ysgrifennu'r gyfres.

= A
Geraint Todd

Bethan Elis Owen

Yn 6l Rhys, mae ei gymeriad o'r
un enw yn y gyfres yn berson sy'n
adlewyrchu rhywbeth ymhob un
ohonon ni. "Mae'n berson sy'n
mwynhau bywyd, yn dipyn bach o
jack the lad ac mae'n gweld
menywod fel sialens. Dyw e’n
bendant ddim eisiau clymu'i hun i un
ferch. Ond mae 'na ochr arall i'w
gymeriad hefyd - mae e a'i fryd ar
fod yn athro am ei fod e moyn
ysbrydoli plant. Ond mae e'n gallu
meddwl gormod am bethau ac yn
gallu ymateb yn eithafol,"” meddai
Rhys, a welwyd yn ddiweddar yn y
ffilm Very Annie Mary, ochr yn
ochr ag actorion fel Rachel Griffiths,
Ioan Gruffudd, Matthew Rhys a'i
gyd-actores yn Y Ty, Rhian Grundy.

Yn 0l Gwenda Griffith, Uwch
Gynhyrchydd y gyfres o gwmni
teledu Fflic, dyma gyfres sy'n siwr o
greu argraff. "Mae Y Ty yn gyfres
herfeiddiol ac mae'n siwr o daro
nerf. Mae'r holl gymeriadau'n
gredadwy iawn sy'n byw bywyd o
anhrefn. Dyma'n union beth sydd ei
angen ar deledu Cymru," meddai.

Pwy yw Pwy yn Y Ty?

Rachel

Newydd ddechrau swydd farchnata
newydd ac yn awyddus iawn i
blesio. Hen ffrind ysgol i Liwsi. Mae
ganddi berthynas agored iawn gyda
Rhys ond mae rhywun arall ar fin
dychwelyd i'w bywyd.

Liwsi

Merch yn llawn cymhlethdodau a
phroblemau sy'n trio dychwelyd i'r
coleg. Ond mae ganddi lawer o
arferion drwg yn cynnwys alcohol,
cyffuriau...a dynion.

Rhys

Mae Rhys wastad wedi eisiau bod
yn athro ac mae ar fin dechrau ar ei
yrfa ddysgu. Mae'n Illawn
brwdfrydedd ac mae ganddo wastad
fenyw yn ei fywyd. Ond maen
dueddol o or-feddwl am bethau.

Toan

Golygus, yn sicr iawn 0'i hun ac yn
hoyw. Myfyriwr sy'n llawn asbri ac
yn byw ei fywyd ffwl spid. Dyw e'n
sicr ddim eisiau setlo lawer...neu yw
e?

Jim

Fydd pethau'n poethi yng nghegin y
ty wrth i Jim, y cogydd, landio? Mae
e wedi teithio'r byd gyda'i waith ac
wedi cael nifer o brofiadau
gwahanol. Mae e hefyd yn hyn na'r
criw...ond a yw e'n fwy aeddfed?
Angharad

Mae'n dod o deulu dosbarth
gweithiol ac mae'n trio'i gorau glas i
gyrraedd y brig. Merch boblogaidd
sydd a llawer o ffrindiau. Mae
ganddi farn bendant...ac mae'n
ffansio Rhys.

Geraint

Mae'n gweithio fel athro gyda Rhys
yn yr ysgol. Mae e eisoes wedi bod
yno flwyddyn ac mae'n helpu Rhys
gyda'i broblemau.

Gohebydd Lleol: Bethan Griffith

Gyrfa Chwist Clwb y Dwrlyn

Ar 06l bwrlwm y Twmpath Dawns fis
Ionawr, tawel iawn oedd cyfarfod
Chwefror Clwb y Dwrlyn o flaen
tanllwyth o dan yn Nhafarn y Kings.
Nid bod y tywydd wedi codi'r felan;
yn hytrach roedd pawb yn
canolbwyntio ar eu cardiau a
defnyddio'u sgiliau (neu dibynnu ar
Iwc!) i ennill gymaint o driciau a
phosibl. Yn y diwedd Jen Mac
Donald (ar ran y merched) a Penri
Williams(ar ran y dynion) a orfu.
Diolch yn fawr i Jim Morris am
gadw trefn ar y gweithgareddau a
sicthau noson o fwynhad i bawb
oedd yn bresennol.

Arddangosfa Gelf Ffres 3

Beth am fynd i weld Arddangosfa
Gelf Ffres 3 sydd wedi ei drefnu gan
Chapter? Yno cewch gyfle i weld
gwaith Sion Dafydd, Penmaes ac
Alwyn Thomos, Pontypridd cyn-
ddisgyblion Llanhari a Rhydfelen.
Newydd raddio mae'r ddau, a
gwnaethant yn arddechog i gael eu
gwahodd i arddangos y gwaith-
pymtheg yn unig gafodd y cyfle
allan o tua cant o geisiadau. Mae'u
gwaith yn seiliedig ar yr iaith
Gymraeg a'u hetifeddiacth nhw fel
Cymry Cymraeg. Edrychwch allan
amdanynt ar y rhaglen deledu 'Sioe
Gelf.Yn ogystal, fedrwch weld rhan
o'u gwaith yn Gallery 39, pen
Wyndham Arcade, Yr Aiis,
Caerdydd. Mae'r arddangosfa yn
Chapter yn rhedeg tan ddiwedd Mis
Mawrth.

Merched Y Wawr
Ar nos Fercher, 13eg Chwefror,
cawsom gwmni Angharad Rogers.
Roedd ei brwdfrydedd wrth
gyflwyno’r Gymraeg 1 drigolion y
Wiladfa yn amlwg, ac roedd yn
fyrlymus wrth gyflwyno ei phigion o
Batagonia. Diolch am noson wych!
Byddwn yn mynd i Nantgarw i
Fowlio Deg ar gyfer ein cyfarfod
nesa, Nos Fercher, 13eg Mawrth.
Gwybodaeth gan Eirlys Davies 029
20890843.

CREIGIAU

Gohebydd Lleol: Nia Williams

Saff ar y 16n

Llongyfarchiadau i Daniel Hooper,
Parc y Coed ar basio ei brawf gyrru
yn ddiweddar. Tacsi defnyddiol i'w
fam, efallai! Braf clywed hefyd bod
cymydog i Daniel, Huw ap Rhys
wedi llwyddo i ennill ei 'Pass Plus',
tipyn o gamp - a dwi'n siwr na all
llawer iawn o ddarllenwyr y "Tafod'
hawlio cymhwyster o'r fath. Da iawn
chi eich dau - daliwch i yrru yn
ofalus!

Llys Helyg, 7, Clos Tregarth ...

. cartref i bedwar Cymro bach
arall! Croeso cynnes i Eurof a Sarah
Davies, Hanna sy'n dair oed a Rhys
sy'n naw mis oed i bentref Creigiau.
Maent yn enedigol o Geredigion.
Daw Eurof o Ffostrasol a Sarah o
Aberteifi ond maent wedi byw yng
Nghaerdydd ers eu dyddiau coleg.
Mae Eurof yn arweinydd prosiectau
cyfrifiadurol gyda chwmni Harman/
Becker ym Mhen y bont ac mae
Sarah yn athrawes anghenion
arbennig yn Ysgol Gymraeg Sant
Baruc, y Barri.Mae Hanna yn
mynychu'r dosbarth meithrin yn
Ysgol Gynradd Creigiau ac yn
mwynhau yng nghwmni Mrs Jones a
Mrs Tewkesbury, tra bo Rhys wedi
dechrau mynychu'r Cylch Ti a Fi yn
barod! I'r rhai ohonom fu'n ddigon
ffodus i fod yn ddisgyblion yn Ysgol
Uwchradd Aberaeron, 'slawer dydd!
- profom yr anrhydedd o gael Tad-
cu Sarah yn brifathro arnom, sef y
diweddar J.T.Owen.

Priodas Bethan a Gareth

Ym Methlehem, Gwaelod-y-Garth
bu achlysur llawen iawn ddydd
Sadwrn, Ionawr 26ain pan briodwyd
y Parchedig Gareth Rowlands,
gweinidog yr eglwys a Bethan Ellis
Owen, merch Meira a Wynford Ellis
Owen, y Creigiau. Roedd y
gwasanaeth, dan ofal y Parchedig
Pryderi LIwyd Jones, yn urddasol a
chofiadwy. Un elfen a
ychwanegodd at yr awyrgylch oedd
gweld y priodfab a'r briodferch yn
wynebu'r gynulleidfa yn ystod y
cyfamod priodas. Cafwyd
darlleniadau yn ystod y gwasanaeth

ANGEN STAFF
TECHNOLEG
GWYBODAETH

Mae'r Ysgol Dechnoleg
Gwybodaeth o fewn Coleg
Pontypridd yn chwilio am athrawon/
darlithwyr cyfrwng Cymraeg i
ddysgu ar gyrsiau amser llawn a
rhan-amser o fewn y gyfadran. Wedi
arbrawf Iwyddiannus dros ddwy
flynedd, mae'r adran yn awyddus i
ehangu a datblygu'r ddarpariaeth i
gynnwys cyrsiau Technoleg
Gwybodaeth, Ysgrifenyddol a
Chanolfan Galwadau ym
Mhontypridd ar Rhondda. Fe fydd
yr oriau yn amrywio i gynnwys
dosbarthiadau nos a dydd yn 6l y
galw. Am sgwrs anffurfiol am y
posibiliadau cysylltwch ac Adela
Smith, Pennaeth yr Ysgol TG ar
01443 663089 neu ar
a.smith @pontypridd.ac.uk

gan Meira, mam Bethan, a Patricia,
mam Gareth, a chan Alys Thomas,
ffrind coleg i Bethan. Rhoddodd
Dylan Wyn Rowlands, un o frodyr
Gareth, ac Eluned Scourfield
ddatganiad ar y delyn a bu
perfformiad hefyd gan gor y capel.
Daeth 1lu o berthnasau a chyfeillion i
ddymuno'n dda i Bethan a Gareth,
ynghyd 4 nifer fawr o aelodau
Bethlehem, wrth gwrs!

Dyma englyn Glenys Roberts i
Bethan a Gareth ar achlysur eu
priodas:

Y mae Gareth a Bethan - a'u henwau
yn gynghanedd gyfan.

Yr awen gadwo rwan

Y ddau hyn yn ddiwahan,

Village
Trading Post
Pentre’r Eglwys

Popeth ar eich cyfer
Bwyd - diod

off-licence
popty-roliau

01443 218440

Fe &\ YrEisteddiod
2K @) Genedlaethol
Tyddewi

Anmwvyl Olygyad

Un o arwyddion pendant bod yr
Eisteddfod Genedlaethol ar y gorwel
yw dyddiadau cau. Dymunaf
hysbysu pawb o ddyddiadau cau holl
gystadlaethau cyfansoddi Eisteddfod
Genedlaethol Cymru Sir Benfro
Tyddewi 2002 sef dydd Llun 1
Ebrill 2002.

Mae'r cystadlaethau cyfansoddi yn
cynnwys nifer o gystadlaethau yn y
rhan fwyaf o'r adrannau, gan
gynnwys wrth gwrs holl
gystadlaethau yr adran Llenyddiaeth,
nifer sylweddol o gystadlacthau yn
yr adrannau Cerdd, Drama,
Dysgwyr a Gwyddoniaeth a
Thechnoleg, ynghyd ag ambell
gystadleuaeth yn yr adrannau Cerdd
Dant, Dawns a Penfroc (Ieuenctid).

Hefyd, ar 1 Mawrth 2002 bydd
tocynnau ar gyfer holl gyngherddau
gyda'r hwyr y Pafiliwn a'r tocynnau
ar gyfer gweithgareddau Dramau ar
werth. Mae'r Llyfryn Cyngherddau
eisoes ar gael ac os ydych eisiau
copi ffoniwch y swyddfa yn
Hwlffordd sef 01437 772030.

Rhif ffon y llinell docynnau (9.30-
4.30, Llun-Gwener) yw 0845 122
1176. Pob hwyl gyda'r cyfansoddi
a'r tocynnau.

Yn gywir
Aled Sion. aled @eisteddfod.org.uk

HYBU'R
TRADDODIAD
GWERIN

Ers rhai blynyddoedd bellach
gwelwyd diddordeb newydd mewn
traddodiadau gwerin yng Nghymru,
cerddoriaeth werin yn arbennig.
Rhan o’r adfywiad hwnnw yw’r
mudiad diweddaraf i gael ei sefydlu,
trac.

Llwyddwyd i gael arian gan
gronfa loteri Cyngor y Celfyddydau
a hefyd gan Ymddiriedolaeth
Carnegie. Golygodd hynny fod trac
yn medru cyflogi dau swyddog rhan
amser.

Amcanion trac, yn syml, yw:

1. Codi ymwybyddiaeth,
dealltwriaeth a hyder mewn
cerddoriaeth, canu a dawnsio
traddodiadol o fewn Cymru.

2. Codi ymwybyddiaeth y tu allan i
Gymru am weithgareddau
traddodiadol sy’n digwydd yng
Nghymru, a chreu cysylltiadau gyda
mudiadau ac unigolion ledled y byd.

Mae cymaint o waith da wedi ei
wneud gan fudiadau fel vy
Gymdeithas Alawon Gwerin, y
Gymdeithas Gerdd Dant, vy
Gymdeithas Ddawns Werin, ac yn
fwy diweddar, Cymdeithas
Offerynnau Traddodiadol Cymru.
Gobaith trac yw rhoi hwb pellach i’r
cymdeithasau hynny a chydweithio
gyda nhw.

Mae nifer o bethau ar y

>SWYDDI®
GOFAL PLANT

ToG0LON GTARADD L

gweill eisoes, yn eu plith
cyfres o gyrsiau yn dwyn yr
enw “Hyfforddi’r
Hyfforddwyr”. Bydd y cwrs
cyntaf ar Ebrill 14 yng
Nghwmfelinfach, Cwm
Sirthowy ger Caerffili.

Mae prosiect ar y gweill

3:30 - 6:00pm
Tal: £5.00 - £5.50 yr awr

ARWEINYDD/CYNORTHWYDD CYMWYS NEU
BROFIADOL I HELPU TREFNU A CHYNNAL
i SWELTHEAREDDAL CHWARAE PLANT. ... ..
GWATTH ACHLYSUROL AR GAEL I
FYFYRWYR BOB DYDD LLUN T 6WENER

mewn partneriaecth gyda
swyddogion celfyddydau
Cyngor Bwrdeisdref Sirol
Caerffili. Teitl y prosiect yw
“Alawon fy Ngwlad” lle
bydd llyfryn o tua 20 o
alawon a chaneuon gwerin

0S5 YDYCH YN DYS6U NEU YN SIARAD CYMRAESG, YN
IMWYNHAU GWEITHIO 6YDA PHLANT AC YN CHWILIO AM
WAITH ADEG TYMOR YR YSGOL SY'N LLAWN HWYL A
SBRI CYSYLLTWCH A TRYSTAN SRIFFITHS

Wer

01443 226386/07971 211206

MENTER IAITH

RHONDDA CYNON TAF

yn cael ei gynhyrchu,
ynghyd a chasetiau. Mae
safwe wedi ei chreu, a bydd
hynny’n un ffordd i gadw
mewn cysylltiad 2’r hyn sy’n
digwydd.

Safwe: www.trac-cymru.org

e-bost: trac @trac-cymru.org

CYSTADLEUAETH
GORAWL
NEWYDD SBON

Fe fydd cyfle i oreuon byd corawl
Cymru gystadlu ochr yn ochr ac
ennill hyd at £7,000 mewn
cystadleuaeth gorawl newydd
sbon - Cor Cymru 2003 - a lansiwyd
gan S4C.

Mae croeso i gorau o Gymru a
chorau y tu allan i Gymru sydd a
chysylltiad agos a'r wlad neu sy'n
perfformion gyson yn y Gymraeg
gymryd rhan yn y gystadleuaeth,
sydd wedi ei rhannu'n bedwar
categori: Cor leuenctid o dan 25
oed, Cor Cymysg, Cor Merched a
Chor Meibion.

Gyda phanel o feirniaid
rhyngwladol yn dyfarnu, fe gynhelir
rhagwrandawiadau yn ystod

misoedd Hydref a Thachwedd 2002
gyda'r rowndiau cynderfynol a
therfynol a Iwyfannir yn Y Neuadd
Fawr, Canolfan y Celfyddydau,
Aberystwyth - yn cael eu cynnal yn
Chwefror a Mawrth 2003.

Y dyddiad cau ar gyfer derbyn
enwau ymgeiswyr yw Gorffennaf laf
2002.

Fe ddarlledir y rowndiau
cynderfynol a therfynol ar S4C ac
S4C Digidol, ac mae'r gystadleuaeth
yn cael ei threfnu a'i darlledu ar
gyfer y sianel gan gwmni Teledu
Opus.

Meddai Dr Richard Elfyn Jones,
Ymgynghorydd Cerddoriaeth
Glasurol S4C, "Rydym yn
ymhyfrydu yn y fenter bwysig
newydd hon ac yn hyderus y bydd
yn fodd o hybu'r traddodiad corawl
Cymreig hyd yn oed ymhellach."
Ychwanegodd y Cynhyrchydd
Gwawr Owen o gwmni Teledu
Opus, "Mae Teledu Opus yn falch
iawn i fod yn gynhyrchwyr y fenter
gyffrous yma. Rydym yn hyderus y
bydd gwledd o ganu corawl o'r safon
uchaf dros ddau benwythnos yn
Aberystwyth ac ar S4C."

Lién y LIi 2002
13—21 Ebrill 2002

Ardal y Bae
Caerdydd

academi - 029 2047 2266
. J




CROESAIR DIWRNOD Y LLYFR 2002

CROESAIR DIWRNOD Y LLYFR 2002 0D

Cynhelir Diwmod y Llyfr eleni ar 14 Mawrth, ac y mae’r Cyngor Llyfrau wedi trefnu croesair arbennig i'r
papurad bro i gyd drwy Gymru. Bydd gwobr o £30 i'r enillydd, yn ogystal & 2150 i'r papur bro fydd yn
ysgogi't ymateb gorauw. Felly, dyma gyfle i dderbyn gwobr bersonol a chefnogi’ch papur bro yr un pryd.

AR DRAWS

6 Llyfr | blant gan Meinir Fierce Jones (2,1,3)

T Bu Pyrsi, ffrind Tomas y Tane, yn hedfan un or rhain (6}

10 Drama gan Saunders Lewis yn seiliedig ar
ddigwyddiadau yn ystod yr Ail Ryfal Byd (4)

11 Prif gymeriad cerdd hiraf Bobi Jones (5)

12 Gweler 15 ar draws

13 a 33 ar draws Cyfrol o ffotograffau gan Marian
Delyth gyda thestun gan Gwynfor Evans (5.1.3)

15 a 12 ar draws, Cyfrol o garolau hen a newydd a
gvhoeddwyd gan Curdad (4,4)

17 _ _ _ _ Mae, cyfrol Gwynfor Evans am hanes a
diwylliant Cymru (4}

20 Gweler 2 i lawr

21 Wofel gan Eirug Wyn wedi ei lleali ym Mdn yn ystod
y rhyfel byd cyntaf (1,3,3)

22 _ _ _ y Dur, nofel gan Elgan Philip Davies (3)

24 _ _ __ y Bomlau Bach, loan Roberts (4)

25 _ __Jones, awdures Pwiyn ar Goll, Jatsam a nifer
o lyfrau eraill ar gyfer plant a phobl ifainc (4)

Liweh, casgliad o ysgrifau gan Robin Williams (5)

llyfr i blant gan Helen Cooper (4)

71 ..

30 Ningen _ __ _,

32 Gweler 11 lawr

33 Gweler 13 ar draws

35 ac B lawr Addasiad Twm Morys o nofel deychanol
Jan Morris, Our First Leader (3,3,6)

36 Un Psth "D , Path arall ‘Di Byw, nofel gan

Goronwy Jones (6)

I LAWR
a 32 ar draws, Cyfrol o algofion y dramodydd
William Owen a Fan {3'1,5)

2 ac 20 ar draws, Mofal am griw o gefrogwyr tim pél-
droed Manchester United gan Eirug Wyn (6,3)
Drama glasural am franhines Liyvwalyn Fawr gan
Saunders Lewis (5)

_ Evans, awduras y nofel Mas (4)
_ __ Cyn Nos, liyfr i blant bach gan lan Beck ()
Gweler 35 ar draws
Proffesiwn y prifardd Tudur Dylan Jones (4) :
4 a18 a 19 i lawr Liyfr gan Joan Perking yn adrodd y
storl werin enwog am garwrizeth Wil Hopkin ac Ann
Themas (1,4,1.4,4)
16 __ a Wrandy, detholiad lwan Edgar o ddiarhebion (4)
18 Gweler 14§ lawr
19 Gweler 14 i lawr
23 Gweler 317§ lawr
26 Nofel hanesyddol gan Wiliam Q. Roberts (1,3)
28 Mofel gan T. Rowland Hughes a gyhoeddwyd yn
wralddiol ym 1845 (2.4)

29 Bugail _ _ _ _ _ , eyirol gain gan Keith Bowen sy'n
coinodi blwyddyn waith bugelliaid {5)

31 & 23 | lawr. Awdur Am Fod Seth yn Angel (4,6)

32 Capladavu’r _ _ _ _, cyfrol farddoniaeth y diwaddar
Barch. 0. Gwyn Evans, Aberystwyth (4)

34 Y Gasaf Syodd _ _ _ _, nofel hanesyddel gan Marion
Eames (4)

Anfonwch y croesair at;
Croesair Papur Bro,
Cyngor Llyfrau Cymru,
Castell Brychan,
Aberystwyth,
Ceredigion,

§Y23 208

erbyn 31 Mawrth
Gofalweh nodi eich
enw, cyfeiriad ac enw'ch
papur bra lleol.

Gall chwilio gwefan
www.gwales.com
gich cynorthwyo
gyda’r atebion

a rhowch enw

Gwyl Dewi

Beth sydd yn y cawli?

Rhowch y cynhwysion cywir yn y cawl.

Lliwich y lluniau

ddau blentyn
sy’n dathlu dydd

i'r

/
Atebwch y cwestiynau ac yna
rhowch lythyren gyntaf pob

ateb at ei gilydd er mwyn
darganfod enw.

Fe welwn rhain ar goed a
blodau

Plu bach gwyn oer

Rhywbeth neis i frecwast

Mis cyntaf y flwyddyn

Dydd cyntaf yr wythnos
Ffrwyth

Enw mam Dewi

Mae’r olwyn yn _ _

Agorwch dipyn o gil y drws

BOB NOS FERCHER

